
DESCRIPTORES de las Audiciones

1| B. Britten, Guia de Orquestra para mozos. A Guia de Orquestra escribiuse,
inicialmente, cun fin diddctico para unha pelicula titulada Os instrumentos da
orquestra. O texto, de Eric Crozier, que vai describindo os instrumentos, publicouse
coa partitura. Subtitulado “Variacions e fuga sobre un tema de Henry Purcell”, a
Guia é tamen unha homenaxe de Benjamin Britten ao famoso mestre do século XVII
por quen el sentia un gran respecto. Primeiro é a orquestra ao completo a que
interpreta o tema,; despois, as catro familias de instrumentos: madeira, metal,
percusion e corda; para terminar, de novo, con toda a orquestra. Seguen trece
variacions, a primeira confiada a frauta, coa finalidade de presentar os aspectos
particulares de cada instrumento. Tras desmantelar a orquestra reconstriea
novamente nunha fuga impresionante a partir do picolo. Na conclusion maxestosa, os
metais retoman o tema, sobre a textura da fuga. Britten, como todo artista de
conviccions clasicas, é profundamente consciente da sua herdanza, o que se reflicte
tanto no subtitulo da obra como nos procesos compositivos utilizados.

2 Debussy, La Mer (O mar). Tres esbozos sinfonicos. 1° esbozo: “Da alba ao
mediodia no mar”. Este primeiro movemento, que nos suxire unha progresion cara a
luz do mediodia, iniciase cunha introducion lenta en si menor. De ai brotaran os
diferentes temas, como o tema ciclico que despois vai xurdir esbozado pola trompeta
con sordina e que sufrirda diversas transformacions. Sobre un acompaniamento da
corda e a madeira, escditase un novo tema nas trompas con sordina, que, nas
distintas aparicions que fai, motiva varios comentarios melodicos -arabesco da frauta,
debuxo do oboe- guiandonos nunha gradacion sonora cara a luz: crescendo, logo
decrescendo... e silencio. A continuacion unha seccion mdais movida preséntanos a
suavidade, reflexo das ondas cos tresillos nos violoncellos, logo nas trompas con mdis
forza, mentres que nas trompetas reaparece de novo o tema ciclico. Tras un periodo
de quietude, introducese lentamente a coda cunha variante do tema ciclico moi
solemne, onde os instrumentos de metal xunto dos brillantes cimbalos dan a benvida a
plena luz do mediodia cun imporiente acorde en diese.

C. Debussy ¢ o grande impulsor do impresionismo musical, como Monet o é do
pictorico; este movemento xorde en Paris como reaccion contra o romanticismo en
xeral e o wagneriano en particular. Algunhas das suas caracteristicas son a
utilizacion de acordes pola sua cor sonora e non pola sua funcion harmonica, o
emprego de modos antigos e de escalas exoticas (tons enteiros, pentatonicas...), e a
importancia das formas abertas e o seu poder de evocacion. La Mer é a obra
orquestral mais difundida do autor e tamén a mais proxima a unha sinfonia. Os seus

efectivos orquestrais son de gran formato: duas frautas, frautifia, dous oboes, corno
ingles, dous clarinetes, tres fagots, contrafagot, catro trompas, tres trompetas, duas
cornetas, tres trombons, tuba, percusion, duas arpas e a corda.

3 A. Vivaldi, “O invierno”, de As catro estacions (Concerto para violin RV171) (1°
mov.). A aparicion, en 1725, dos doce concertos que conforman o Opus 8 da obra de
A. Vivaldi, “Il cimento dell armonia e dell’a invenzione”, constitiie un paso mdis na
consolidacion do concerto solista como unha forma instrumental emerxente, na que
solista e orquestra se oporien e enfrontan un d outra, en busca dun acordo entrambos,
segundo os dous significados que adoitan darse ao verbo latino ‘“‘concertare”. Por
outra banda, supon tamén a reafirmacion do violin como un instrumento plenamente
desenvolvido, logo dos perfeccionamentos técnicos aos que se viu sometido durante o
ultimo século e medio polos luthiéres de Brescia e Cremona. Os catro primeiros
concertos desta coleccion son os que coniecemos polo nome de As catro estacions: ao
evocador do titulo unese a circunstancia de que cada concerto aparece precedido por
un soneto explicativo, que nos describe aspectos concretos de cada estacion, que a
musica vai representar; (figuracion de fusas e semicorcheas en staccato, para
describir os efectos de tremor que xera o frio no primeiro movemento, ou o
acompaniamento en pizzicato da melodia do violin que evoca a choiva no segundo
tempo). Deste xeito podemos afirmar que o caracter descritivo da musica de Vivaldi
fai desta peza un claro exemplo de musica programadtica, moitos anos antes de que
este termo fose acuriado.

4 J.S. Bach, Concerto de Brandenburgo, n°2, BWV 1042 (1° mov.) Esta obra
intégrase nun grupo de seis concertos que Bach dedica, en 1721, ao margrave de
Brandemburgo, Christian Ludwig, baixo o titulo de Seis concertos para varios
instrumentos. Asi pois, encddrase nunha época que adoita ser considerada como unha
das mais felices na vida do seu autor, posto que ao servizo do principe Leopold de
Kothen gozaba dunha gran liberdade creativa e tifia a sua disposicion unha excelente
orquestra. Esta ultima caracteristica aparece reflectida na variada orquestracion que
presentan xa que os concertinos son diferentes nos seis concertos, e isto dota a cada
un deles dunha “color” especial (neste n° 2, en fa maior, o concertino intégrano
trompeta, frauta, violin e oboe). A estrutura que presentan é a de concerto grosso, no
que un pequeno grupo de solistas (concertino) oponse ao conxunto orquestral (tutti ou
rippieno). Esta formacion, tipicamente barroca, supon unha execucion mais dun dos
grandes principios estéticos da época: a importancia da oposicion, do contraste, como
elemento constitutivo da obra de arte. Pero a partir desta estrutura, que pronto vai
desaparecer ou transformarse, Bach introduce peculiaridades dignas de destacar,
como o enriquecemento de timbre que suporien as combinacions instrumentais que
integran os concertinos, ou a complexidade da linguaxe contrapuntistica.

5 Haydn, Allegro spiritoso da sinf. Hob. 1.83, en Si b M, “A galifia”(1° mov.). Esta
obra pertence a un grupo de seis sinfonias denominadas “Parisienses”, que Joseph
Haydn compuxo por encargo do conde de Ogny, para seren interpretadas nos
concertos da Loge Olympique de Paris. Este encargo, xunto ao que habia de dar
lugar ds “Sinfonias de Londres”, supuxeron ao parecer un estimulo na actividade
compositiva de Haydn nun momento de certa crise creativa, ao obrigarlle a escribir
para un publico esixente e anonimo, diferente ao xa tan habitual de Eszterhaza.

A formacion orquestral adoptada nesta sinfonia, e repetida noutras tres desta serie,
consta dunha frauta, dous oboes, dous fagots, duas trompas e a corda. Lograse asi un
equilibrio de timbre entre corda e vento, que lamentablemente non sempre se respecta
en versions en que os efectivos das cordas exceden en moito a aqueles para os que
Haydn escribia. Con esta serie parisiense o autor inicia o ultimo periodo no campo da
sinfonia, no que resume experiencias anteriores e abre novos campos. A forma sonata
vese potenciada nestas obras.

O primeiro movemento reflicte con claridade o esquema de forma sonata: unha
exposicion na que os dous temas aparecen separados por unha ampla transicion; un
desenvolvemento que comeza co segundo tema, para centrarse logo na elaboracion
contrapuntistica do tema principal; unha exposicion breve e unha coda final.

6 W. A. Mozart, Pequena Serenata Nocturna, K. 525 (4° mov. Rondo: allegretto).
Esta peza, unha das mdis famosas do seu autor, aparece datada polo propio Mozart o
10 de agosto de 1787. Constitue a sua ultima achega a un xénero, o da serenata,
caracterizado mdis pola sua funcion de entretemento e distraccion en reunions
sociais, que por unhas caracteristicas precisas en canto a instrumentacion, estrutura
ou sucesion de movementos prefixados.

Escrita orixinalmente en cinco movementos, un deles (o minueto que ocupaba o
segundo lugar) perdeuse, o que reduciu a obra a unha especie de pequena sinfonia.
Este cuarto movemento (Rondo: allegretto) presenta unha ‘forma sonata” que se
combina con elementos repetitivos do rondo. Na sua version orixinal a obra estaba
escrita para quinteto de corda, ainda que na actualidade sexa habitual escoitala
interpretada por formacions orquestrais de maior formato.

7 L. Van Beethoven, Quinta Sinfonia, Op. 67 (1° mov.). Partindo do legado de J.
Haydn, cuxa tradicion sinfonica continua, as contribucions que realiza Beethoven a

esta gran forma musical, en canto ao manexo da orquestra a partir de bloques
sonoros ou a ampliacion das suas dimensions, fan que poidamos falar del como dun
dos cumes do sinfonismo. A Quinta Sinfonia foi escrita entre os anos 1805 e 1808. En
do menor, a culminacion no cuarto movemento en do maior a través dunha transicion
que une os movementos terceiro e cuarto sen solucion de continuidade, chegouse a
interpretar como unha vitoria en loita fronte ao destino. Destino que chama a porta
de modo vehemente e enérxico na exposicion do tema principal, en forma de célula
ritmica de tres corcheas que se prolongan nunha branca e que se ha de repetir
incansablemente, non sé no primeiro movemento (onde, ademais do tema inicial,
aparece tamén como baixo ritmico do segundo tema), senon ao longo de toda a
Sinfonia. Fronte a este tema principal, enarborado por primeira vez polas cordas e os
clarinetes, oponse un segundo tema lirico e expresivo, que interpretan sucesivamente
os primeiros violins, clarinetes, frautas... A partir de aqui, un desenvolvemento
baseado no motivo inicial, no que se dan grandes contrastes expresivos a partir de
violentos contrastes de intensidade entre os grupos instrumentais, e unha reexposicion
precedida por un so de oboe completan a “forma sonata” deste primeiro movemento
dunha das sinfonias mais famosas de todos os tempos.

8 F. Chopin, Nocturno en Mi b Maior, Op.9, n°2. A figura do compositor polaco
Federico Chopin (1810-1849) aparece inevitablemente unida a un instrumento ao que
dedicou a practica totalidade da sua obra: o piano. Este instrumento, logo dunha
longa evolucion, era xa capaz de conseguir efectos dinamicos amplos, e a sua
complexidade mecdnica convertiao nun instrumento apto para todo tipo de alardes
virtuosos. Por iso pode dicirse del que é o instrumento romantico por excelencia.

A estas caracteristicas da obra de Chopin (gusto polo virtuosismo e predominio
esmagador da musica para piano), debemos engadir ainda unha terceira: a
predileccion polas pequenas formas, entendendo por tales aquelas formas libres,
xeralmente breves, nas que a imaxinacion e o cardcter espontineo e improvisado
priman sobre a estrutura e a organizacion formal. Un repaso ao catdlogo de Chopin
mostranos claramente o predominio deste tipo de pezas (scherzos, baladas,
impromptus, estudos, mazurcas, polonesas, valses, nocturnos...) fronte a moi poucas
pezas de gran formato, representadas basicamente por dous concertos e tres sonatas.

A audicion proposta Nocturno en Mi b Maior pretende exemplificar os aspectos
caracteristicos tanto do propio autor coma do periodo romdntico ao que pertence.
Tratase dun nocturno, unha das pezas breves predilectas de Chopin (escribiu
dezanove), de cardcter intimo e sentimental e que evoca a noite. E unha composicion
para piano so, na que a man dereita interpreta a melodia, deixando a esquerda un
acompaniamento a base de acordes moi amplos de ritmo regular. Duas breves
melodias altérnanse (ABABA) para terminar cunha melodia nova (C), resolta nunha
breve cadencia de caracter improvisado.

9 Puer natus est nobis (gregoriano). O introito da Misa de Nadal (“Un neno
naceunos”) ¢ unha das melodias de mais sona do repertorio gregoriano. Escrita en
Modo I (Re, nota de recitado La), desenvolvese cunha discreta ornamentacion que
deixa entrever unha arcaica melodia estruturada en seccions lineais xustapostas que
constituen a antifona, a que se lle engade o correspondente salmo. Na orientacion
interpretativa de Solesmes alterna o canto dos solistas coas respostas do coro,
mentres o salmo adoita facerse, trala entoacion do solista, alternando a schola e o
coro.

10 M. Codax, Ondas do mar de Vigo. O Manuscrito Vindel, descuberto en 1914,
permitiu corroborar que o repertorio galego-portugués, ademais da belisima poesia,
fora composto tamén con musica, propia e individualizada para cada poema.
Consérvanse seis cantigas de amigo de Martin Coédax con musica;, nelas a
protagonista é sempre unha muller. A primeira das cantigas de amigo de Codax,
Ondas do mar de Vigo, aseméllase a un recitado gregoriano (Modo VII), sen acentos
musicais. A musica axustase perfectamente ao texto: duas estrofas similares para os
disticos paralelisticos e unha melodia nova para o refran (aab). Adoitanse presentar
estas cantigas con instrumentos, ainda que a sua eleccion e combinacion é totalmente
optativa.

11 Afonso x, Santa Maria estrela do dia. O repertorio das cantigas de Afonso X o
Sabio constitue o corpo musical mdais extraordinario de toda a época medieval.
Escrito entre 1260 e 1284, ofrece non so unha escritura musical moi perfeccionada
para a sua época, en canto a detalles editoriais de melodia e de ritmo, senon que
ofrece tamén unha informacion documental de grande interese para o mundo dos
instrumentos e da vida diaria da sua época. Esta peza, Santa Maria estrela do dia,
ofrece certa claridade a hora de interpretar ritmicamente as suas notas: cunha
alternancia moi regular de valores longos e breves que nos da unha solucion binaria
ao compds; a melodia pertence ao modo I (Re). Como no caso das cantigas de amigo,
de M. Codax a instrumentacion non figura expresamente indicada no manuscrito
orixinal, sendo a sua eleccion totalmente opcional, ainda que as mostras
iconograficas que acomparian as cantigas marianas aconsellan o uso dos
instrumentos.

12 Cédice Calixtino, Gratulantes. Na segunda metade do século XII, froito dun
encargo do cabido composteldn, confeccionase o Codice Calixtino, un libro de liturxia
para o uso na catedral de Santiago. Contén relatos de milagres, sermons e musica
liturxica, descricion da catedral, a cronica de Carlomagno e a famosa guia de
peregrinos. O interese musical é extraordinario xa que a musica monddica, para as
festas do Apostolo Santiago, se engaden vinte e unha pezas de musica polifonica a
duas e tres voces (partes da misa, secuencias, tropos, himnos etc.) Resulta
apaixonante o estudo desta musica tomando como punto de partida o influxo francés
(Paris, San Marcial de Limoges...) pero con clara adaptacion -textos e musica- en
Santiago, o que nos indica a posible existencia dun taller de copistas (scriptorium)
altamente especializado nesa época. Gratulantes, a duas voces, ofrece unha primeira
voz discretamente ornamental contra a melodia segunda dunha soa nota para cada
silaba nun verso de tipo regular. O final ofrece unha coda ornamental, posiblemente
ritmada.

13 T.L. de Victoria, Ave Maria. T. L. de Victoria é unha das figuras mdais destacadas
do Renacemento espaiiol. Nacido en Avila cara a 1548, parece que adquiriu a siia
primeira formacion na catedral da sua cidade natal, para completala a partir de 1565
en Roma; ali tivo referente, posiblemente como profesor, a G. P. da Palestrina, a quen
substituiu no cargo de mestre de capela do Seminario Romano. Ademais da sua
formacion musical, completou estudos de teoloxia, sendo ordenado sacerdote en 1575.
A partir de 1587 regresa a Espana, onde permanecerd xa de forma ininterrompida.
Entre 1596 e 1603 ocupou o cargo de capelan da emperatriz Maria, no convento das
Descalzas Reais de Madrid, mosteiro ao que permaneceria ligado, trala morte da
emperatriz, ata a sua propia morte, en 1611.

Victoria supon, xunto a Lasso e Palestrina, o cume da polifonia do século XVI. A
diferenza dos outros dous, Victoria non compuxo obras profanas nin se serviu deste
tipo de musica como base tematica para as suas misas. A sua obra caracterizase pola
sua profunda relixiosidade, e nela todos os elementos musicais se subordinan d
expresion.

A sua Ave Maria, a oito voces (tefien outras a catro e cinco voces), plasmase en dous
cuartetos perfectamente diferenciados, seguindo a estética “vangardista” da escola
veneciana;, o segundo coro figura con acompanamento de organo. Seguindo a
tradicion de Da Palestrina, usa como cantus firmus a melodia gregoriana, como
elemento xenético da composicion, precisamente nas voces graves dos respectivos
cuartetos.

14 J.P.L. da Palestrina, Misa do Papa Marcelo (Kyrie). Di a tradicion que esta misa,
escoitada nunha das sesions do concilio de Trento, precisamente a Comision de
Musica e Liturxia, serviu para que o Concilio de Trento se inclinase por non eliminar
da liturxia o canto polifonico, servindo, ao tempo, para marcar as directrices da

musica a varias voces, o que xa se denominaria en futuro Polifonia Clasica, estilo que
se seguiu cantando ata o seculo XX. A realidade é distinta: foron algunhas das
composicions do mestre Jacobus de Kerle as que serviron para marcar estas guias
estéticas. No entanto, esta obra, dedicada por J. P. da Palestrina ao Papa Marcelo,
convértese, para teoricos e compositores, en prototipica e sen dubida a madis
representativa das suas 55 misas, e en todo caso un modelo para describir ese estilo
clasico: transparencia e intelixibilidade do texto, diatonismo, ou polo menos escaso
cromatismo, ritmica baseada nos contrastes harmonicos e na acentuacion prosodica
do texto etc. O kyrie ofrece un certo emprego da linguaxe imitativa, parafraseando nas
diversas voces a melodia gregoriana.

15 O.Lasso, Matona mia cara. Orlando di Lasso (1532-1594): Matona mia cara.
Madprigal. Segunda metade do século XVI. Orlando dei Lasso, ademais dun gran
compositor de madrigais e musica profana é, con Palestrina e Vitoria, un dos
mdximos representantes da musica catdlica posterior ao Concilio de Trento. Pertence
a ultima xeracion de compositores franco-flamenga e, como Arcadelt, tamén estivo ao
servizo dos papas en Roma. Os seus madrigais, cos de Ciporano de Rore, marcan a
entrada deste xénero na sua época clasica. Ainda que os seus primeiros madrigais
son moi sinxelos, a partir de 1555 complica o seu estilo, incorporando recursos
expresivos utilizados por Luca Marenzio nun intento de trasladar a musica o
simbolismo do texto. Matona mia cara ¢ un madrigal fundamentalmente escrito nunha
concepcion mais proxima d harmonia ca a polifonia, marcada pola utilizacion de
acordes, feito motivado pola sua métrica regular. Destaca como orixinalidade a
utilizacion de onomatopeas como recurso expresivo e colorista, ademais do uso
moderado das disonancias.

16 J. del Enzina, Todos los bienes del mundo. Juan de la Encina (1463-1529);
Todos los bienes del mundo. Vilancico. O cancioneiro musical de Palacio, ou
Cancioneiro Barbieri (tamén chamado por ser este importante musico o seu
descubridor), contén a musica que se facia nos anos finais do século XV e comezos do
XVI na corte dos Reis Catdlicos. As composicions son de autores moi variados,
ademais dalgunhas pezas anonimas, e estan escritas en xeneros moi relacionados coa
musica popular: romances, panxolifias, cancions... Entre todos os autores que contén,
sen dubida, Juan del Enzina (ou de la Encina) é o mdis importante xa que, ademais
de musico, foi un importante poeta do Renacemento. Todos los bienes del mundo é un
vilancico a catro voces, de caracter moralizante, cun tema moi propio do
Renacemento en xeral: a fugacidade da vida e a permanencia da memoria por medio
da fama. Tratase dunha composicion estrofica, de caracter homofonico, na que as
voces admiten ser substituidas ou dobradas por instrumentos, segundo a version.
Consta de diferentes estrofas de similar métrica que conclien sempre coa frase

“menos a fama e a gloria” a modo de verso de volta.

17 J.F. Haendel, O Mesias, HWV 56. O Mesias, Alleluia (coro). Haendel supon, con
Bach, a culminacion do Barroco musical europeo. Nacido na Alemana, de espirito
viaxeiro, acabou a sua vida no Reino Unido, asimilando a sua estética aos gustos do
publico inglés. No campo da musica vocal a sua maior achega foi a de combinar a
sua solida formacion no manexo do contrapunto cos recursos da Opera italiana e o
idioma inglés para crear un novo tipo de oratorio adaptado ao seu novo publico.
Ainda que a maior parte dos oratorios de Haendel son biblicos e narrativos (Saul,
Salomon, Xudas Macabeo, Athalia...), O Mesias, escrito en 1742, é un oratorio
alegorico, sen personaxes concretos, que, baseindose nos textos do Xénese, Libros
dos profetas, Evanxeos, Epistolas e Libro da Apocalipse, narra de xeito indirecto a
historia da redencion do home; desde as propias prefiguracions de Cristo ata o
triunfo da resurreccion sobre a morte e o pecado. O oratorio dbrese cunha
simplificada obertura a francesa (lento-rdpido fuxido), onde o lento final é substituido
por uns simples acordes cadenciais. A obertura sucédenlle arias, diios e sobre todo
coros, que son os auténticos protagonistas da obra e os que marcan os verdadeiros
momentos de inflexion no argumento. O Alleluia marca o momento culminante do
coro, o da resurreccion, e de ai o brillante do tratamento das voces -tamén
combinando homofonia con contrapunto imitativo-, acompanadas por unha brillante e
vibrante orquestra onde destaca a utilizacion da trompeta.

18 J.S. Bach, Paixon segundo S. Mateo, BWV 244 (Coro inicial, Kommt, ihr
Tochter). A Paixon segundo san Mateo representa a culminacion e sintese mdis
perfecta do Barroco musical e unha das obras cume da historia da musica occidental.
Concibida como unha forma intermedia entre a cantata luterana e o oratorio, o
xénero da Paixon acadou gran desenvolvemento na Alemaria ao longo do Barroco,
cun fin didactico, moi propio da Reforma e tamén da arte barroca. Ainda que
posiblemente Bach chegase a comporier catro paixons, so nos chegaron duas que son
con seguridade suas (A Paixon segundo San Xoan e A Paixon segundo San Mateo),
sendo esta ultima moito mais importante pola sua monumentalidade. A obra iniciase
cun dobre coro, acomparniado cada un pola sua respectiva orquestra, que como
aplicacion da policoralidade madis tipica do barroco, dialogan e convidanse
mutuamente a acudir a presenciar os sufrimentos que Cristo vai padecer pola sua
redencion. Tralo didlogo inicial dos dous grupos, un terceiro coro de voces brancas
entoa un coral da tradicion protestante, a partir da cal o Oratorio cobra a sua
dimension absolutamente contextualizada no tempo da Paixon. Tras este coro inicial e
ata o coro final, sucédese unha serie de recitados e arias dos diferentes personaxes da
historia (Evanxelista, Cristo, personaxes varios, pobo etc.) Ao longo da obra aparecen
numerosas corais, pezas fundamentalmente homofonicas (por acordes) tipicas da
liturxia protestante, que articulan e parafrasean todos os sucesos narrados, sendo
ademais moi posible que nos momentos en que se entoaban estas corais,
sobradamente coriecidas polos fieis, os asistentes a celebracion liturxica se puxesen

en pé e se sumasen ao canto colectivo.

19 C. Monteverdi, Orfeo (Vin ricorda i boschi ombrosi (aria de Orfeo). Claudio
Monteverdi. Orpheo, Favola in musica, 1607. Ainda que anos antes, G. Peri e G.
Caccini compuxeran unha Euridice, que é xa unha dpera, o Orpheo de Monteverdi
considérase a primeira opera da historia da musica occidental. Nela confluen toda
unha serie de elementos que marcan o asentamento do novo estilo Barroco, como
poden ser o estilo recitado, a técnica do baixo continuo, a presenza de ritornellos
orquestrais, a presenza de coros e, sobre todo, unha gran modernidade na utilizacion
das voces (arias e cancions) e nos acompanamentos instrumentais diferenciados para
as escenas que transcorren a luz (mundo) e as que transcorren nas escuridades do
Hades. O seu argumento, novamente moi na tonica dos principios defendidos pola
Camerana Florentina, ¢ a historia de Orfeo, ou o que é o mesmo, a narracion dos
poderes extraordinarios da musica. A opera abrese cunha fanfarria militar a modo de
obertura, que é o himno do Duque de Mantua, a quen estd dedicada a composicion. E
o primeiro ritornello. Na gravacion, tralo ritornello, o dueto e o coro de ninfas e
pastores soa Vin ricorda, aria de Orpheo;, é claramente estrofica e nela as
intervencions do solista (tenor) estan separadas polas parénteses instrumentais.

20. W. A. Mozart, A frauta maxica, K 626 (Segunda aria de A raifia da noite, ""Der
Hoélle Rache"). A frauta maxica é unha das operas de Mozart de maior relevancia
pois leva d sua culminacion o xénero do Singspiel ou teatro musical tipico da
Alemaria, ademais de sentar toda unha serie de precedentes que fan dela a primeira
opera alema da historia da musica, marcando alguns elementos (concorrencia de
argumentos fantasticos, de personaxes misteriosos, presenza na escena de elementos
da natureza...) que se desenvolveran no seculo XIX por autores como K. M. von
Weber ou o mesmo R. Wagner. Polo demais, tamén recolle moitas influencias da
opera seria e da opera buffa italiana, dous estilos nos que Mozart destaca como o
mais importante compositor da segunda metade do XVIII. Desde a obertura desta
obra queda abofé o desexo ilustrado de racionalidade no emprego dos recursos
musicais e especialmente da harmonia, un feito que se relacionou coa alegoria
masonica que a obra encerra no seu argumento. De feito os tres acordes con que se
abre esta opera apareceran en diversos momentos da opera, identificandose co
Templo da Sabedoria onde reside o sumo sacerdote Sarastro. A obra non presenta
“recitados secos” xa que estes son substituidos por didlogos. Si existen recitados
acomparnados pola orquestra, ainda que o mais significativo son as suas arias. Der
Holle Rache, a segunda aria de A raifia da noite, é unha “aria de coloratura” e
tamen de bravura pola sua enorme dificultade técnica, na que a cantante explota
todos os recursos do seu amplisimo rexistro, especialmente brillante nos agudos.

21 F. A. Barbieri, El barberillo de Lavapiés (Preludio e coro). A zarzuela, xénero
escénico que ten as suas orixes no século XVII, iniciase como un “experimento”
teatral situado entre o concerto, o sainete e a tonadilla. Alcanza un dos seus
momentos cumes ao longo do XIX con Barbieri e Breton, e o xénero rexorde coa
aparicion dun nacionalismo espanol musical de corte romantico. Asi, a zarzuela
abandona a temdtica mitoloxica para centrarse en asuntos costumistas. O
“experimento” basculara, pois, entre a influencia da opera italiana e a opera comica
francesa, o folclore rexional e os didlogos tirados da linguaxe da rua. Todo isto
cristalizara no chamado “xénero chico”, verdadeiro paradigma do xénero, con
referencias claras ao topico cultural do Madrid de finais do XIX: casticismo,
situacions e lugares madrilefios, ritmos musicais como chotis, mazurca etc.

El barberillo de Lavapiés ¢ unha zarzuela composta por Barbieri en 1874, con libreto
de Luis Mariano de Larra. A trama da zarzuela é un tanto complicada porque toma
como pretexto a conspiracion politica de 1770, durante o reinado de Carlos III, que
da lugar a dous bandos enfrontados. Este contexto social da pé a presentacion dunha
historia de amor dobre: de personaxes populares e dunha parella aristocratica. El
barberillo contén wunha obertura que reflicte os puntos comuns referidos
anteriormente, ainda que non é allea na sua estrutura ao mostrario de temas que se
iran desenvolvendo ao longo da obra: adquire verdadeiro calado o costumismo
casticista, que recrea o Madrid do século XVIII, con majos, majas, estudantes,
intrigas politicas etc. Esta trama argumental conecta coa tradicion de zarzuela
grande, que Barbieri cultiva tamén con outros titulos como Pan y Toros.

22. R. Chapi, La revoltosa. Duo de Felipe e Mari Pepa. La revoltosa, zarzuela de
cuxo segundo acto esta tomado este duo, foi estreada no Teatro Apolo de Madrid o 25
de novembro de 1897. Pertence ao chamado xénero chico, cuxas obras se
caracterizan por ter un ou dous actos, non demasiado longos, asi como polo caracter
castizo dos seus temas, melodias e linguaxe dos seus personaxes. En La revoltosa
narrasenos a vida dunha tipica corrala madrileria a finais do século XIX, que se ve
alterada pola presenza de Mari Pepa, unha bonita moza, ante a que os homes perden
a cabeza. Celosas, as suas mulleres planean unha vinganza que non chegard a
suceder xa que de quen Mari Pepa estda namorada realmente ¢ de Felipe e todos os
seus coqueteos non tefien outro fin que reclamar a sua atencion. O duo de Felipe e
Mari Pepa comeza cunha pasaxe dialogada na que os dous protagonistas se
descobren o seu amor. Tras esta pasaxe, a modo de transicion, Mari Pepa entoa un
dos temas xa anunciados no preludio (“Ai, Felipe de mi alma”), o que da paso a
segunda parte do duo, igualmente dialogado (“La de los claveles dobles...”), onde se
contefien alguns dos temas mais caracteristicos e famosos do xénero chico. QOutras
zarzuelas importantes de Ruperto Chapi son La tempestad, La bruja, El rei que rabio
e El tambor de granaderos.

23 G. Verdi. La Traviata. Libiamo (acto I). Opera en tres actos, baseada no drama A
dama das camelias, escrito por Alexandro Dumas -fillo-, ambientada na mesma época
de composicion da obra. Concibida case como unha opera de camara, La Traviata foi
considerada por moitos estudosos como unha opera verista polo argumento e a
crueza das situacions vitais que expon. Nesta opera intimista, a accion desenvolvese
nun ambiente cortesan, o que causou certo escandalo no momento da sua estrea xa
que exhibia os vicios e defectos da alta sociedade, encarnada na figura de Violeta, a
protagonista. Destaca nela a translacion musical que Verdi realiza sobre a voz de
Violeta e o drama da sua vida: a opera. Neste duio do brinde, libiamo, entre Violeta e
Alfredo, é de destacar a sua brillante orquestracion, asi como o ritmo ternario tan
marcado, propio do valse, baile de moda nos salons burgueses decimononicos, que
representa claramente o ambiente festivo no que se desenvolve a escena. No brinde
atopanse todas as caracteristicas melodicas propias do estilo de Verdi: estilo silabico,
procura da cor e a expresividade vocal, uso marcado do ritmo e procura de melodias
cantabiles.

24 G. Puccini, Tosca: Vissi d’arte (aria de Tosca). Opera con libreto de Illica e de
Giacosa sobre o drama do francés Victorien Sardou. Puccini non so traballa a
conciencia a musica das suas obras senon que tamén traza limpamente a
ambientacion de todas as suas operas, o que contribue a dar forma aos personaxes.
Asi, Tosca non pode abstraerse da cidade de Roma. A musica de Tosca transmite toda
a tension e o drama do argumento, de feito, unha das mdis destacadas caracteristicas
do compositor é a introspeccion psicoloxica dos personaxes e a definicion melddica
dos seus sentimentos, especialmente os femininos. Esta Opera conta cunha forte
influencia wagneriana, o que queda claramente patente na utilizacion do leit motiv
que identifica os personaxes.

En Vissi d’arte, Puccini leva ao cumio a tension dramatica do libreto. Nesta aria para
soprano, Tosca laméntase e eleva ao ceo as suas queixas polos seus extremos
sufrimentos, expresa a inxusta situacion da sua vida, unha vida na que buscou o ben
dos demais e o amor a arte e a beleza da creacion. Destaca nesta aria o brillo da sua
linguaxe orquestral, construido cunha harmonia evolucionada.

25 R. Wagner, Os mestres cantores (Obertura). O concepto operistico wagneriano
esta intimamente ligado ao simbolismo, a procura dos significados finais que marcan
a vida do ser humano. Os mestres cantores de Nurenberg ¢ unha opera-comedia en
tres actos, composta en 1867 e estreada en Nurenberg un ano mdis tarde; nela
atopanse xa plasmadas as suas ideas revolucionarias sobre a teoria e a prdctica da

http://ciug.cesga.es/marcocentros.html Page 11 of 16



Comisién Interuniversitaria de Galicia - CiUG 02/10/07 15:51

composicion operistica. A trama é seria e comica ao mesmo tempo e os episodios que
narra situanse nesta cidade alema, na época da Reforma. Mostra como a mocidade,
impetuosa, pode finalmente converxer coa tradicion. Wagner acode para a sua
composicion as convencions da comedia, ao situar como protagonistas a unha parella
bufa, por unha banda, e a unha seria por outro.

Wagner utiliza o verso arcaico aleman nesta Opera; nela danse cita a idea de
redencion (simbolizada nas escalas empregadas e algunhas das formulas dramaticas
ao uso enton, como son pasaxes de aria do tipo da cancion, procesions corais, un
conxunto en forma de quinteto, danzas estilizadas e populares etc.) e, sobre todo,
unha das grandes caracteristicas de Wagner: o uso de finais expansivos como
pechadura dos actos. A obertura mostra xa os leit motivs, ou motivos condutores,
mais destacados que se desenvolveran posteriormente na opera, asi como a
explotacion de harmonias brillantes e cdlidas, sobre todo nos metais, que afirman os
elementos melddicos de toda a opera en modo maior.

26 F. Mendelssohn, Sinf. Italiana, Op. 90 (1° mov.). Félix Mendelssohn, de familia
culta e acomodada, foi un infatigable viaxeiro. A sinfonia italiana xorde da viaxe
realizada a este pais en 1830 pero non esta pensada como programdtica. Mais que
unha descricion sonora de paisaxes, parece tratar de suxerir a luz, o colorido e a
alegria da Italia mediterranea, as sensacions que espertara nel Italia.

Non aparece ainda a gran orquestracion romdntica e non introduce grandes
modificacions en forma de sonata clasica: atopamos na exposicion dous temas moi
contrastados (A, moi ritmico, presentado polos violins, e B, algo mdis melddico, e
introducido por clarinetes e fagots en terceiras), e trala repeticion desta exposicion e
xa no desenvolvemento preséntasenos, do mesmo xeito que na Heroica de Beethoven,
un terceiro motivo, de cardcter tamén fortemente ritmico, interpretado primeiro polos
segundos violins e repetido a continuacion, sucesivamente, polas distintas seccions da
corda. Este terceiro motivo aparecera de novo na reexposicion. As obras de
Mendelssohn déixannos entrever o labor sinfonico do clasicismo que vai desde Haydn
ata Schubert, sobre todo do primeiro.

27 J. Brahms, Terceira Sinfonia, Op. 90 (3° mov. Poco allegretto). Brahms evitou o
poema sinfonico, preferindo a forma cldsica e consagrada da sinfonia. Non lle atraeu
a reproducion das emocions, de acontecementos ou de sucesos psicoloxicos, algo que
estaba de moda. Nas suas sinfonias evidénciase a admiracion pola forma tradicional
que se reflicte na fidelidade ao esquema que utiliza para ordenar o material nas suas
catro sinfonias: forma a sonata en, polo menos, dous dos seus movementos, o recurso
ao lento en forma de lied nos segundos movementos e ao allegreto do scherzo nos
terceiros, asi como a distribucion tonal orientada sempre segundo os moldes clasicos.
Esta terceira sinfonia foi estreada en 1883: mais breve cads duas anteriores, adaptase,

coma nelas, a estrutura clasica. O terceiro movemento é un scherzo con trio de tempo
rapido moderado, que parece reflectir un estado animico mais reflexivo, diferente dos
vigorosos relatos de Beethoven. A sua orquestracion caracterizase por un colorido
escuro, sombrizo, grazas a importancia das violas, a fusion de timbres e as notas
dobradas.

28 M. de Falla, El amor brujo (“Danza ritual del fuego”). El amor brujo tivo como
libretista a Gregorio Martinez Sierra. El amor brujo nace cando Pastora Imperio lle
pide unha obra na que poida cantar e bailar, baseada en cancions e lendas que a sua
nai recordaba. Trala fria acollida da critica na sua estrea en Madrid en 1915, Falla
substitue o pequeno conxunto instrumental por unha orquestra sinfonica con piano.
Esta nova version presentouse en forma de suite orquestral en Madrid en 1916 e, en
formato teatral, en Paris en 1925. Na “Danza ritual del fuego” evocanse os elementos
dunha danza xitana: as palmas, o jaleo e os palillos; por medio os trinos de violas e
do clarinete, do piano e do pizzicato dos contrabaixos. En La cancion del fuego fatuo,
ao igual ca no resto da obra, achéganos ao mundo dos xitanos sen acudir a citas
expresas.

29 J. Montes, Negra sombra (balada). Compositor galego do XIX, foi director,
compositor e pianista. Autor de musica relixiosa e profana, pasou a posteridade por
unha soa obra do seu amplo catdlogo, Negra sombra. Esta peza vocal forma parte
das Seis baladas galegas e, orixinariamente, foi unha fantasia para orquestra. A
melodia orixinaria desta balada é un alala popular, que Montes adapta a estrutura de
balada. Negra sombra ten diferentes versions, ainda que unha das mdis difundidas é a
de piano e voz. Comeza cunha introducion instrumental, en ritmo binario, que da
paso logo a estrofa, de catro versos, que se repite coa mesma estrutura melodica: A-
A-B-A. Despois, a zona climatica da peza contrasta harmonica, melodica e
ritmicamente: unha breve pasaxe instrumental da paso a ultima estrofa, que se repite
coa mesma estrutura.

30 M. del Adalid (A Corufia, 1826-Longora, 1881): Adids, meu meniiio, adios.
Melodia galega para voz e piano. Marcial del Adalid foi un pianista e compositor,
nacido na Coruiia no seo dunha acomodada familia da alta burguesia, o que lle
permitiu estudar piano en Londres con Ignaz Moscheles, un dos pianistas mais
coriecidos do seu momento, e viaxar por Francia e Europa, e, dentro de Esparia, a
Madrid en varias ocasions. Como representante do romanticismo musical espanol,
deixou escritas importantes composicions para piano, entre as que destaca a Sonata
Fantastica, op. 30, a Sonata en Mi b (publicada en Paris en 1879), varios scherzos e
outras pezas tipicas do pianismo de salon tan en boga no século XIX europeo,
ademais de Cantares vellos e novos de Galicia. Desta ultima coleccion estd tomada

“Adeus, meu meninio, adeus”, cancion a que Maurice Ravel antepuxo, para a sua
edicion en 1925 como Chanson Espagnole, o breve e temperamental preludio de oito
compases que antecede o texto. Tras el, a voz desenvolve unha melodia marcada polo
seu cardacter melancolico, que se divide en duas partes (A-B), cada unha das cales se
repite introducindo pequenas variacions. O acompanamento do piano, que nalguns
momentos dobra a voz, esta pensado para remarcar co ritmo harmonico da musica o
ritmo poético do texto. A ultima frase da voz é deste xeito acomparniado polo piano
cunha pasaxe onde se retarda o tempo xeral da cancion, sublifiando o cardcter de
despedida que preside toda a obra.

31 A. Schoemberg, Pierrot lunaire, Op. 21 (Die Nacht). Musica para vinte e un
poemas traducidos do simbolista belga A. Giraud. Dividida en tres partes de sete
poemas cada unha, ¢ para recitadora feminina e cinco executantes (de oito
instrumentos). frauta, clarinete, violin, violoncello e piano, alternando os tres
primeiros con frautifia, clarinete baixo e viola, respectivamente. No ciclo, o poeta
imaxinase a si mesmo como Pierrot pero non en aventuras comicas senon en fantasias
horripilantes. No n°8, Die Nacht, ve morcegos negros que ocultan o sol e estenden as
tebras sobre o mundo. Obra atonal e de gran relevancia dentro do expresionismo
aleman, composta en 1912, esta escrita en ritmos libres e compases desiguais, na que
se introduce o misterioso tipo de declamacion “Sprechstimme” (voz parlante ou
recitado-entoado) proximo ds alturas escritas pero axustandose estreitamente ao
ritmo anotado.

32 1. Stravinsky. Consagracion da primavera (Cadros da Rusia pagd). Este ¢ o
terceiro dos ballets, logo de O paxaro de fogo, e Petrushka, escritos por encargo de
S. Diaguilev para as tempadas de veran dos Ballets Rusos en Paris. A estrea en 1913
no Teatro dos Campos Eliseos constituiu un grande escandalo. O argumento, que se
desenvolve no escenario dunha Rusia arcaica e pagd, mostranos o ritual no que unha
moza virxe, elixida para celebrar a chegada da primavera, baila ata a morte ante a
sua tribo. A historia articulase en duas partes: “Adoracion da Terra” e “Sacrificio”.
O fragmento gravado aqui é o inicio do primeiro tempo, a “Adoracion da Terra”, que
integran a “Introducion” e os “Augurios primaverais” (“Danza das adolescentes”);
arrinca esta introducion cun fragmento inquietante e como afastado no rexistro
sobreagudo do fagot, inspirado nun tema folclorico lituano. Trala entrada gradual
das outras seccions orquestrais, como suxerindo o espertar da terra, reexponse o tema
inicial do fagot. Na “Danza das adolescentes”, uns acordes disonantes no rexistro
grave das cordas e acordes sincopados nas trompas dan entrada a un tema nos fagots
e contrafagot.

A orquestra esixida na Consagracion, duns cento dez integrantes, ten unha potencia
sonora que en 1910 so se escoitou nalgunha obra de A. Schoenberg, G. Mahler ou de
Richard Strauss. Stravinsky utiliza aqui toda a orquestra coma se dun instrumento de
percusion se tratase, xoga coas posibilidades timbricas e expresivas madis extremas

dos instrumentos, empregando con xenerosidade polirritmias, disonancias,
politonalidade, sincopas, combinacions irregulares de figuras, cambios constantes de
medida asi como de lifias melodicas que son, ds veces, exclusivamente onomatopeicas.

33 E. Varese, lonisation. Con esta obra cuxo titulo fai referencia ao fenomeno da
disociacion dos electrons do nucleo do dtomo e a sua transformacion en ions,
inaugura Varese a preponderancia dos instrumentos de percusion sobre calquera
outro conxunto da orquestra tradicional: trece instrumentistas que tocan mdis de
trinta instrumentos de percusion e duas sirenas e cuxa forma é aproximadamente a
dunha sonata-obertura; na introducion ‘“explota a sonoridade translucida de metal”
sobre figuras ritmicas do bombo, e preséntase un primeiro tema, a idea, exposta, a
descuberto polo tambor militar. Variacions e episodios conducen ao segundo tema da
exposicion que o inician as notas penetrantes dos ‘“bloques chineses”; o
desenvolvemento madrcano bruscas rupturas, no cal estin presentes os motivos
principais; a partir do fortissimo seco cambia a escena: por encima das sonoridades
metalicas planean as sirenas, a recapitulacion progresa cara a unha maxestosa coda:
os clusters do piano (acios de acordes aleatorios) reforzados polo gong grave, as
campas e o glockenspiel, e no coral final “a reintegracion das particulas nucleares
arrincadas no proceso de ionizacion”

Escrita en Paris e estreada en 1933 en Nova York, a obra posue estrictamente
organizadas as suas estruturas dindamicas e ritmicas e inaugura unha forma de
escritura que mais tarde utilizarian outros compositores posibilitando a existencia da
maior parte da musica escrita a partir da II Guerra Mundial.

Ainda que non achamos ningunha intencion descritiva por parte do compositor, quen
posuia unha gran formacion cientifica, a evocacion dos sons e da dura realidade cotia
caracteristicos do medio que o rodea convérteno nun compositor profundamente
comprometido coa sua epoca.

34 G. Ligeti, Atmospheres. A finais dos anos cincuenta aparece no panorama
compositivo a musica textural, que se centra nos grandes desprazamentos sonoros da
musica e non nos sons como componientes individuais nin como parte de grupos.

Athmospheres -o titulo fai referencia a unha idea de vaguidade e imprecision- é unha
obra para orquestra que necesita oitenta e nove musicos, con igual numero de partes
reais, cincuenta e seis delas para corda, e na que o ointe so percibe o resultado
global. O comezo é un cluster que cobre cinco oitavas. Cara ao primeiro terzo da
obra a corda enuncia un canon (non percibido na audicion) a cincuenta e seis voces e
acaba nos limites do silencio sobre resonancias da corda e o piano. A sua sonoridade
estd proxima a algunhas musicas electroacusticas, no limite entre o ruido e o son; o
movemento depende do xogo de intensidades e timbres sen se escoitaren silencios nin
momentos de repouso, polo que produce a sensacion de que a obra carece de

principio e de fin. Introduce e desenvolve a sua técnica de complexidades cromaticas
levandoa ata a sua ultima consecuencia coa eliminacion de melodia, harmonia e
ritmo como trazos distintivos. Os aspectos mdis xerais da obra de Ligeti foron os que

exerceron unha influencia decisiva na composicion cluster dos anos 60 e os primeiros
70.

35 C. Halffter (Madrid, 1930). Tiento de primer tono e Batalla imperial. Obra para
orquestra sobre pezas de organo de Antonio de Cabezon (1510-1566) e de Juan de
Cabanilles (1644-1712), na que confluen dous poderosos xéneros instrumentais da
musica espaniola do Renacemento e o Barroco: o tiento e a batalla. A obra composta
en homenaxe a Paul Sacher (director e mecenas de moitos musicos do século XX)
estreouse en Basilea en 1986 no seu octoxésimo aniversario.

O tiento escditase nos oito primeiros compases en violas e chelos, e logo nunha
primeira mestura: oboes e fagots, e mais violoncellos e contrabaixos, dan paso a un
SO de frautas, que é unha cita exacta na que as notas se corresponden, segundo o
sistema de notacion anglosaxon, co apelido Sacher (S-A-C-H-E-R). Tras un veo que
esconde o tema de Cabezon, hai unha mestura de tempo no metal; de novo, o tiento é
tapado e interrompido totalmente pola orquestra coa cita na corda, madeira e
trompetas ata que por fin a orquestra e a percusion nos anuncian a batalla en
fortissimo e en ritmo binario. Trala chamada das trompas hai unha especie de
"fuxida" dos instrumentos, ainda que concluen xuntos en do maior, conseguindo o
autor xuntar a gravidade e tradicion do tiento cun final brillante e festivo da batalla.

Compositor pertencente a chamada Xeracion do 51, Cristobal Halffter abarca na sua
prolifica producion mdis dun cento de obras de todos os xéneros: cdamara,
concertistica, sinfonica, coral, coral-sinfonica, electronica etc., e nas que nunca falta
unha gran carga humanista e unhas rigorosas técnicas nas que afloran as madis
diversas correntes estéticas.

Compositor perteneciente a la llamada “generacion del 517 Cristobal Halffter abarca
en su prolifica produccion mas de un centenar de obras de todos los géneros —
camara, concertistica, sinfonica, coral, coral-sinfonica, electronica, etc.- y en las que
nunca falta una gran carga humanista y unas rigurosas técnicas en las que afloran
las mas diversas corrientes estéticas.

